
2. tertial 2019

Vedlegg:
Tertialrapport for 1. tertial (må lastast ned som eige dokument). 

Fakta i saka:
Bakgrunn for saka/tidlegare saksgang
2. tertial gjeld for perioden f.o.m. januar t.o.m. august. Rapporten er samansett av ein 
økonomisk gjennomgang av driftsbudsjettet og ei rapportering på kommunal drift og enkelttiltak 
i handlingsprogrammet. Status på investeringsprosjekt blir denne gang lagt fram i eiga sak, 
som blir handsama parallelt med tertialrapporten.   

Lovgrunnlaget
Kommunale budsjettforskrifter/Kommunelova

Forankring i eige planverk
Budsjett/handlingsprogram. 

Vurdering:
I 1. tertial var det ei negativ økonomisk utvikling i høve til at ein måtte auke bruken av fond med 
2,3 mill. Dette vert ytterligare forsterka nå ved at ein nå tilrår å auke fondsbruken med nær 
5 mill. Dette gjer til at budsjettert bruk av fond i 2019 blir over 9 mill. Dette gir eit kraftig signal 
på dei utfordringar som ligg i vente i høve til budsjett for 2020. Ein slik fondsbruk gjør eit kraftig 
innhogg i økonomiske reserverer. Dersom tertialrapporten blir vedteke slik den ligg føre, vil 
felles buffer vere redusert til 5,8 mill. ved utgangen av 2019. 

Dei største enkeltmomenta som forklarer auke i bruk av fond på 5 mill. er: 
- Auke i renteutgifter kr 720.000
- Reduksjon skatt/rammetilskot kr 618.000
- Reduksjon eigedomsskatt kr 440.000
- Reduksjon integreringstilskot 952.000
- Auke introduksjonsløn 327.000
- Div. vedlikehald kommunale bygg m.m. kr 975.000
- Sprekk avsett lønspott heile kommunen kr 690.000
- Forskotering av sjukepengar – eining for omsorg kr 650.000



Auken i renteutgifter skal dels dekkast over sjølvkost. Dette forklarar dels at ramma til 
sjølvskost blir redusert og slik sett «kompenserer» delar av denne auken i utgifter. 

Utviklinga av skatt/rammetilskot er mindre positiv nå enn kva ein la til grunn i 1. tertial. Anslag 
på inntekt frå eigedomsskatt ser ein og blei lagt på eit for høgt nivå i 1. tertial. Det same gjeld 
og integreringstilskot, som blei justert opp i 1. tertial på feil grunnlag. Desse momenta kunne 
ein dels ha gjort eit betre anslag på i 1. tertial. Men resultatet hadde då vore at fondsbruken 
hadde blitt endra/auka i 1. tertial og slik sett gitt same resultat. (utan at det gjer saka noko 
betre!). 

Post for introduksjonsløn er blitt budsjettert for lågt, på bakgrunn av at det er fleire deltakarar i 
programmet nå, enn kva ein la til grunn då budsjettet blei vedteke.

Det er vore gjennomført og planleggast mange ulike vedlikehaldstiltak på kommunale bygg. Til 
saman utgjer dette kr 975.000 (summen omfattar og bortfall av leigeinntekter på bygg som må 
rehabiliterast). Dette kan ein kalle «eingongsutgifter». Men samstundes er lista lang over 
prosjekt/etterslep på vedlikehald på kommunale bygg, slik at behovet faller på ingen måte bort 
etter denne løyvinga. 

Lønsoppgjeret (sentralt oppgjer) blei høgare enn kva som var lagt til grunn i budsjettet. 

Eining for omsorg sitt budsjett er dels finansiert med forskotering av sjukepengar. Når 
sjukefråværet blir svært lågt, som det er i år, så oppstår det paradokset at dette skapar 
utfordringar i høve til budsjettbalansen.   

I 1. tertial blei det avsett kr 800.000 til auke av pensjonsutgifter. Desse blei førebels avsett 
under rammeområde felles. Men desse skal fordelast ut etter faktiske lønsutgifter. Det vert 
tilrådd at rådmannen får delegert mynde til å budsjettregulere for dette. Det er og grunn til å tru 
at det er oppstått avvik mellom budsjetterte avskrivingar og reelle avskrivingar. Det vert og 
tilrådd at rådmannen får delegert mynde til å budsjettregulere får dette.   

Konklusjon:
Det er vanskelig å sjå anna utgang enn å auke bruk av fond. Det er kort tid att av året og 
handlingsrommet er derfor innskrenka, i høve til å gjøre tiltak for å redusere driftsutgiftene nå. 
Rådmannen arbeider nå med budsjett/økonomiplan 2020-2023 og tala i denne rapporten blir eit 
bidrag til å belyse dei økonomiske utfordringane som må løysast i budsjettarbeidet nå i haust. 

Rådmannen si tilråding:
Nissedal kommunestyre vedteke fylgjande:

1. Rapport for 2. tertial 2019 blir vedteke slik den ligg føre. 
2. Driftsbudsjett 2019 blir endra jf. budsjettskjema 1A og 1B i rapporten. 
3. Rådmannen får delegert mynde til å budsjettregulere i høve til avsett sum under 

rammeområde felles, knyt til pensjonsutgifter (kr 800.000) og reelle summar i høve til 
avskrivingar.   


